
МОНГОЛ УЛС 

САНХҮҮГИЙН ЗОХИЦУУЛАХ ХОРООНЫ 

ТОГТООЛ 

 

2009 оны 12 сарын 23 өдөр   Дугаар 275    Улаанбаатар хот 

 

  

 

“Даатгагч болон даатгалын мэргэжлийн оролцогчийн санхүүгийн 

нэмэлт тайлангийн агуулга, маягтыг тогтоох журам”-ыг  

шинэчлэн батлах тухай 

 

 

Санхүүгийн зохицуулах хорооны эрх зүйн байдлын тухай хуулийн 6.1.2, 6.2.3, 6.2.4, 

Даатгалын тухай хуулийн 31.2, 32.2, 65.1, Даатгалын мэргэжлийн оролцогчийн тухай хуулийн 

18.2, 19.2, 34.1 дэх заалтыг тус тус үндэслэн Санхүүгийн зохицуулах хорооноос ТОГТООХ нь: 

 

1.“Даатгагч болон даатгалын мэргэжлийн оролцогчийн санхүүгийн нэмэлт тайлангийн 

агуулга, маягтыг тогтоох журам”-ыг хавсралтаар шинэчлэн баталсугай. 

  

 2.Энэ журмыг 2010 оны 01 дүгээр сарын 01-ний өдрөөс эхлэн дагаж мөрдсүгэй. 

 

 3.Энэ тогтоол шинэчлэн батлагдсантай холбогдуулан Санхүүгийн зохицуулах хорооны 

2008 оны “Даатгалын зах зээлийн мэдээллийн нэгдсэн сангийн журам” батлах тухай 241 дүгээр 

тогтоол, 2007 оны “Даатгалын мэргэжлийн оролцогчийн нягтлан бодох бүртгэлийн баримт 

бичиг, санхүүгийн тайлангийн агуулга, маягтыг тогтоох журам” батлах тухай 192 дугаар 

тогтоолыг энэ тогтоолын 2-т заасан хугацаа эхэлмэгц тус тус хүчингүй болсонд тооцсугай. 

 

 4.Батлагдсан журмыг даатгалын зах зээлийн нийт оролцогчдод танилцуулж, хэрэгжилтэд 

хяналт тавьж ажиллахыг Даатгалын газар /С.Ганболд/, олон нийтэд мэдээлэхийг Тамгын газар 

/Н.Удаанжаргал/-т тус тус даалгасугай. 

 

 

 

 

ДАРГА      Д. БАЯРСАЙХАН 

Санхүүгийн зохицуулах хорооны 

2009 оны 275 дугаар тогтоолын хавсралт 

 

 

ДААТГАГЧ БОЛОН ДААТГАЛЫН МЭРГЭЖЛИЙН ОРОЛЦОГЧИЙН 

САНХҮҮГИЙН НЭМЭЛТ ТАЙЛАНГИЙН АГУУЛГА, 

МАЯГТЫГ ТОГТООХ ЖУРАМ 
 

 

НЭГ.Нийтлэг үндэслэл 

 

1.1.Энэхүү журмын зорилго нь Даатгалын тухай хуулийн 31.2, 32.2 дахь заалт, Даатгалын 

мэргэжлийн оролцогчийн тухай хуулийн 18.2, 19.2 дахь заалтын дагуу Монгол Улсад үйл 

ажиллагаа явуулж байгаа даатгагч, даатгалын мэргэжлийн оролцогчийн санхүүгийн нэмэлт 

тайлангийн агуулга, маягтыг тогтооход оршино. 

 

1.2.Энэ журмын дагуу дараах даатгагч, даатгалын мэргэжлийн оролцогч этгээд нь 

санхүүгийн нэмэлт тайланг гаргаж улирал тутмын болон жилийн санхүүгийн тайлангийн хамт 

Нягтлан бодох бүртгэлийн тухай хуулийн 13 дугаар зүйлд заасан хугацаанд Хороонд ирүүлнэ: 

 

1.2.1.Ердийн даатгалын компани; 

 

1.2.2.Урт хугацааны даатгалын компани; 

 

1.2.3.Давхар даатгалын компани; 

 

1.2.4.Даатгалын зуучлагч компани; 

 

1.2.5.Даатгалын хохирол үнэлэгч компани. 

 

 

ХОЁР.Санхүүгийн нэмэлт тайлан гаргах, ирүүлэх 
 

2.1.Ердийн даатгалын компани нь дараах мэдээллийг энэ журмын 1.2-т заасан хугацаанд 

гаргаж Хороонд ирүүлнэ: 

 

2.1.1.Хөрөнгө, өр төлбөрийн талаарх мэдээллийг энэ журмын 1 дүгээр хавсралтаар; 

 

2.1.2.Дүрмийн сангийн хөрөнгийн байршлын талаарх мэдээллийг энэ журмын 2 дугаар 

хавсралтаар;/Энэ заалтыг Санхүүгийн зохицуулах хорооны 2010 оны 6 дугаар сарын 16-ны өдрийн 170 дугаар 

тогтоолоор өөрчилсөн/ 

 

2.1.3.Нөөц сангийн хөрөнгийн байршлын талаарх мэдээллийг энэ журмын 3 дугаар 

хавсралтаар; ;/Энэ заалтыг Санхүүгийн зохицуулах хорооны 2010 оны 6 дугаар сарын 16-ны өдрийн 170 дугаар 

тогтоолоор өөрчилсөн/ 
 

2.1.4.Авлагын талаарх мэдээллийг энэ журмын 4 дүгээр хавсралтаар; 

2.1.5.Орлого, зарлагын талаарх мэдээллийг энэ журмын 6 дугаар хавсралтаар; 

 

2.1.6.Даатгалын үнэлгээ, даатгалын хураамжийн орлого, даатгуулагчийн тухай  

мэдээллийг энэ журмын 7 дугаар хавсралтаар; 

 

2.1.7.Нөхөн төлбөр, нөхөн төлбөр авсан даатгуулагчийн тухай мэдээллийг энэ журмын 

8 дугаар хавсралтаар; 

 

2.1.8.Даатгасан даатгалын зүйлийн тухай мэдээллийг энэ журмын 9 дүгээр 

хавсралтаар; 

 

2.1.9.Нөөц сангийн тухай мэдээллийг энэ журмын 10 дугаар хавсралтаар; 

 

2.1.10.Орлогод тооцоогүй хураамжийн нөөц сангийн тухай мэдээллийг энэ журмын 11 

дүгээр хавсралтаар; 

 

2.1.11.Учирсан боловч нэхэмжлээгүй хохирлын нөөц сангийн тухай мэдээллийг энэ 

журмын 12 дугаар хавсралтаар; 

 

2.1.12.Нэхэмжилсэн хохирлын нөөц сангийн тухай мэдээллийг энэ журмын 13 дугаар 

хавсралтаар; 

 

2.1.13.Учирч болзошгүй хохирлын нөөц сангийн тухай мэдээллийг энэ журмын 14 

дүгээр хавсралтаар; 

 

2.1.14.Даатгалын компанийн салбарын ерөнхий мэдээллийг энэ журмын 25 дугаар 

хавсралтаар. 

 

2.2.Урт хугацааны даатгалын компани нь дараах мэдээллийг энэ журмын 1.2-т заасан 

хугацаанд гаргаж Хороонд  ирүүлнэ: 

 

2.2.1.Хөрөнгө, өр төлбөрийн талаарх мэдээллийг энэ журмын 1 дүгээр хавсралтаар; 

 

2.2.2.Дүрмийн сангийн хөрөнгийн байршлын талаарх мэдээллийг энэ журмын 2 дугаар 

хавсралтаар; 

 

2.2.3.Нөөц сангийн хөрөнгийн байршлын тухай мэдээллийг энэ журмын 3 дугаар 

хавсралтаар; 

 

2.2.4.Авлагын талаарх мэдээллийг энэ журмын 5 дугаар хавсралтаар; 

 

2.2.5.Орлого, зарлагын тухай мэдээллийг энэ журмын 15 дугаар хавсралтаар; 

 

2.2.6.Даатгалын үнэлгээ, даатгалын хураамж, даатгуулагчийн тухай мэдээллийг энэ 

журмын 16 дугаар хавсралтаар; 

2.2.7.Нийт хураамжийн орлогын талаарх мэдээллийг энэ журмын 17 дугаар 

хавсралтаар; 

 

2.2.8.Нөхөн төлбөр, нөхөн төлбөр авсан даатгуулагчийн тухай мэдээллийг энэ 

журмын 18 дугаар хавсралтаар; 

 

2.2.9.Нэхэмжлэлийн талаарх мэдээллийг энэ журмын 19 дүгээр хавсралтаар; 

 

2.2.10.Нөөц сангийн тухай мэдээллийг энэ журмын 20 дугаар хавсралтаар; 

 

2.2.11.Хувь оролцоотой гэрээний нөөц сангийн тухай мэдээллийг энэ журмын 21 

дүгээр хавсралтаар; 

 

2.2.12.Хувь оролцоогүй гэрээний нөөц сангийн тухай мэдээллийг энэ журмын 22 

дугаар хавсралтаар; 

 

2.2.13.Хөрөнгө оруулалттай холбоотой гэрээний нөөц сангийн тухай мэдээллийг энэ 

журмын 23 дугаар хавсралтаар; 

 

2.2.14.Даатгалын компанийн салбарын ерөнхий мэдээллийг энэ журмын 25 дугаар 

хавсралтаар. 

 

2.3.Давхар даатгалын компани нь дараах мэдээллийг энэ журмын 1.2-т заасан хугацаанд 

гаргаж Хороонд ирүүлнэ: 

 

2.3.1.Хөрөнгө, өр төлбөрийн  талаарх мэдээллийг энэ журмын 1 дүгээр хавсралтаар; 

 

2.3.2.Орлого, зарлагын талаарх мэдээллийг энэ журмын 15 дугаар хавсралтаар; 

 

2.3.3.Үйл ажиллагааны дэлгэрэнгүй мэдээллийг энэ журмын 24 дүгээр хавсралтаар; 

 

2.3.4.Даатгалын компанийн салбарын ерөнхий мэдээллийг энэ журмын 25 дугаар 

хавсралтаар. 

 

2.4.Даатгалын зуучлагч компани нь дараах мэдээллийг энэ журмын 1.2-т заасан хугацаанд 

гаргаж Хороонд ирүүлнэ: 

 

2.4.1.Орлогын дэлгэрэнгүй мэдээллийг энэ журмын 26 дугаар хавсралтаар;    
/Энэ хэсгийг Санхүүгийн зохицуулах хорооны 2012 оны 11 дүгээр сарын 07-ны өдрийн 324 дүгээр 

тогтоолоор өөрчилсөн/ 

 

 

2.4.2.Зуучилсан даатгалын үнэлгээ, зуучилсан даатгалын хураамж, зуучлалын орлогын 

талаарх мэдээллийг энэ журмын 27 дугаар хавсралтаар. 

2.5.Даатгалын хохирол үнэлэгч компани нь дараах мэдээллийг энэ журмын 1.2-т 

заасан хугацаанд гаргаж Хороонд ирүүлнэ: 

 

2.5.1.Орлогын дэлгэрэнгүй мэдээллийг энэ журмын 28 дугаар хавсралтаар; 

 

2.5.2.Хохирол үнэлгээний тоо, үнэлсэн хохирлын хэмжээ, үнэлгээний 

орлогын талаарх мэдээллийг энэ журмын 29 дүгээр хавсралтаар. 

 

2.6. Даатгалын компанийн салбар нь дараах мэдээллийг Хороонд ирүүлнэ:  
              /Энэ хэсгийг Санхүүгийн зохицуулах хорооны 2012 оны 11 дүгээр сарын 07-ны өдрийн 324 дүгээр 

тогтоолоор нэмсэн/ 

 

                      2.6.1. “Хөрөнгө, өр төлбөр, орлого, нөхөн төлбөртэй холбоотой 

мэдээллийг 30 дугаар хавсралтаар”  гэснийг энэ тогтоолын 1 дүгээр хавсралтаар; / Энэ 

заалтыг Санхүүгийн зохицуулах хорооны 2012 оны 11 дүгээр сарын 07-ны өдрийн 324 дүгээр 

тогтоолоор нэмсэн/ 

 

                      2.6.2. “Орлого, нөхөн төлбөрийн дэлгэрэнгүй мэдээллийг 31 дүгээр 

хавсралтаар”  гэснийг энэ тогтоолын 2 дугаар хавсралтаар; /Энэ хэсгийг Санхүүгийн 

зохицуулах хорооны 2012 оны 11 дүгээр сарын 07-ны өдрийн 324 дүгээр тогтоолоор нэмсэн/ 

 

2.7. Энэ журмын 2.6-д заасан хавсралтуудыг харъяалагдах аймаг, нийслэл, 

дүүрэг, орон нутгийн төлөөлөгчид хүргүүлнэ. Хорооны орон нутгийн төлөөлөгч нь 

тухайн орон нутаг дахь даатгалын байгууллагын салбарын тайланг нэгтгэж, зайны 

хяналтын тайланг хагас жилээр гаргаж, жил бүрийн 3 дугаар сарын 1,  8 дугаар сарын 

1-ний өдрийн дотор тус тус Хорооны Даатгалын газарт ирүүлнэ. /Энэ хэсгийг Санхүүгийн 

зохицуулах хорооны 2012 оны 11 дүгээр сарын 07-ны өдрийн 324 дүгээр тогтоолоор нэмсэн/ 

 

            2.8.Даатгалын байгууллага нь даатгалын хураамжийн орлого, нөхөн төлбөр, 

даатгуулагчийн тоо, даатгалын гэрээний тоотой холбогдсон мэдээллийг сар бүрийн 10-

ны өдрийн дотор Хорооны Даатгалын газраас хүргүүлсэн цахим маягтаар гарган  

Хороонд ирүүлнэ. /Энэ хэсгийг Санхүүгийн зохицуулах хорооны 2012 оны 11 дүгээр сарын 07-ны 

өдрийн 324 дүгээр тогтоолоор нэмсэн/ 

 

            2.9. Даатгалын байгууллагын салбар нь салбарын санхүүгийн тайланг гаргаж, 

энэ журмын 1.2-д заасан хугацаанд Санхүүгийн зохицуулах хорооны аймаг, нийслэл, 

дүүрэг дэх орон нутгийн төлөөлөгчид хүргүүлнэ.” /Энэ хэсгийг Санхүүгийн зохицуулах 

хорооны 2012 оны 11 дүгээр сарын 07-ны өдрийн 324 дүгээр тогтоолоор нэмсэн/ 

 

 2.10. Даатгалын төлөөлөгчийн үйл ажиллагааны орлого нь 20.0 сая төгрөг ба 

түүнээс дээш хэмжээтэй бол даатгалын төлөөлөгч өөрийн орлогын тайлангаа энэ 

журмын 32 дугаар хавсралтаар төлөөлж буй компанидаа гаргаж өгөх бөгөөд тус 

компани нь төлөөлөгчдийн энэхүү тайланг нэгтгэн мөн журмын 1.2-т заасан хугацаанд 

Хороонд ирүүлнэ. /Энэ хэсгийг Санхүүгийн зохицуулах хорооны 2013 оны 3 дугаар сарын 27-ны 

өдрийн 102 дугаар тогтоолоор нэмсэн/ 

ГУРАВ.Хяналт, хариуцлага 

 

3.1.Хороо нь энэ журмын биелэлтэд хяналт тавьж ажиллах бөгөөд журмыг зөрчсөн этгээдэд 

Даатгалын тухай хууль, Даатгалын мэргэжлийн оролцогчийн тухай хууль болон холбогдох бусад 

хууль тогтоомжийн дагуу хариуцлага хүлээлгэнэ. 

 

--ооОоо—     

 

 

 

 +27 хавсралт 

